
Imm. 1 Oqaluuserisassat akuersissutigineqarneri 

 

Imm. 2 Allaffeqarfimmiik paasissutissiineq 

 

 

 

Allaffeqarfimmiik nalunaarutissat – OTM Maniitsoq 

 

• Asfalt-ilerinermut atortussat asfaltiliorfillu piareersarneqarput. 

• Aqqusineq eqaluliup tungaanut manissarneqassaaq aqqusineq panerpat 

• Eqqaaviit saligartuinerillu ingerlanneqarput 

• Bussit 31.05.23 unipput. Bussiugallartussat suli Sisimiuniipput nassiunneqassallutik. 

 

 

 

Allaffeqarfimmiik nalunaarut – OTM Sisimiut 

 

• Sanaartorneq 

• Nuna qeriunnaarpat sanaartifigissaaneq kloakkilerinerlu ingerlanneqalissapput.  
• Nipilersornermik Ilinniarfik atuakkanillu atorniartarfik - ataatsimiimnneq 

 

• Ulluunerani paaqqinnittarfiit – Inuunerissaarnissamut allaffeqarfiup pingaarnersiuilluni 

siunnersuutaa  
• Kangaamiut atuarfiat – pujoorfikoq isaterneqarsinnaavoq savimminkutut igitassanngorlugu. 

Entreprenør’mik oqaloqateqarneq. Illup qaavanik kiassaateqarfianillu iluarsaasinerit 

annikitsualuit. Ukiakkut suliariumannittussarsiuussineq.  

• Utoqqaat pisinnaanerusut inaat marluk iserterfigineqangajalersut. Ilaat marluk 

matuneqangajaerput.  

• Atammik ungdomsbolig matuneqarnikuupput – Maniitsumiik nakkutilliisoq. Piffissaliussaq 

eqqorlugu ingerlasoqartoq nalunaartoqarpoq. 

Imm. 3.1 Teknikkeqarnermut Avatangiisinullu ataatsimiititaliamut maajimut 

aningaasaqarnermut nalunaarusiaq – Ingerlatsinermi sanaartornermilu suliat 

Journalnr. 06.01.02 
 

2023-mi maajimut aningaasaqarnermut nalunaarusiaq 05-06-2023 tungaanut atuiffilersuilluni 

naatsorsugaavoq. Anillatsitsinnnera 30-05-2023-meersuuvoq. 

 

Ingerlatsinermut kisitsit pingaarnerit 
Teknikkeqarnermut Avatangiisinullu immikkoortortami ingerlatsinermut immikkoortortami ukiup 

qaammataanut siullernut tallimanut atuinermut procenti 107,29 procentinik aningaasanngorlugu 

28.614.614 koruuninik takussutissiivoq. Ingerlatsinermut immikkoortumut akiligassiissutit suli 

akilerneqanngitsut 1,6 mio. koruuninik annertussuseqarput. 

 

 
 

Sisimiuni Maniitsumilu ingerlatsinermut immikkoortortat 
Sisimiuni ingerlatsinermut immikkoortumi atuivallaarfiulluni atuinermut procenti 119,72 

procentimiippoq. Aputaajaanermut sisorartarfimmullu aningaasartuutit kvartalimut siullermut 

sisamaanullu immikkoortitaasut atuinermut procentimik qaffasingaatsiartumik takutitsipput. 

Eqqaavilerinermit anartarfilerinermilllu isertinngitsuukkat ilangaatigigaanni atuinerup procenti 108,23 

procentmini inissisimavoq. 

 

Ikuallaavik atuiffik 562040300 annertulaartumik atuinermut procenteqarluni 175 procentimiippoq 

aningaasanngorlugu ukiup naanerani 1,8 mio. koruuninik atuivallaarneq.  Atuinerup procentiata 

qaffasinneranut 2022-mi decembarimiit 2023-mi februaarimut pujoorfimmi unittooqqanermik 

patsiseqarpoq. Unittoorneq ungasianit kissamik tunisinermut unittooqqanerullu ingerlanerani eqqakkanik 

nassuissuinermut atatillugu isertitassaraluanik annaasaqarnermik malitseqarpoq. Allaffeqarfik ilassutitut 

aningaasaliissuteqartoqarnissaa pillugu suliamik suliaqarnikuuvoq, tassani kvartalit pingajuannut isertitat 

naatsorsorneqareerpata, ilassutitut aningaasaliinissamik suliassaq naatsorsuutaasoq ukiamut 

saqqummiunneqarsinnaassaaq.  

 

Oqimaaqatigiissitsinernut atatillugu kalaalimineerniarfinni tunisanit rekvisitioninut marloriarluni 

nuutsisoqarnikuuvoq. Annertussusaa controllerit suleqatigalgit misissorneqarpoq, aamma naatsorsuutini 

iluarsiisoqassaaq.  Atuiffimmi tassani isertitanit iluarsissuteqartoqarsinnaanera 

naatsorsuutigineqarsinnaavoq taamaaliornikkullu kalaalimineerniarfimmut naatsorsuutit 

eqqornerulissapput. 

Maniitsumi ingerlatsinermut immikkoortumut atuinermut procenti tamakkiisoq 113,71 procentimi 

inissisimavoq. Eqqaavilerinermit anartarfilerinermillu isertinngitsuukkat ilanngaatigigaanni, atuinermut 

procenti 104,37 procentimiissaaq taamaaliornikkullu Maniitsumi ingerlatineq missingersuutaasut iluanni 

sulivoq. Atuivallaarneq annikitsuarannguaq kvartalinut siullernut sisamaannullu immikkoortitaasumut 

aputaajaanermut aningaasartuuteqarnermik patsiseqarpoq. 

 

 

 
 

 

 

 
 

 

Sisimiuni Maniitsumilu qatserisartoqarfiit 
 

Qatserutaasivik 80,60 procentimik atuiffiuvoq atuinerlu missingersuutaasunut naapertuuppoq. 

Sanaartornermik ingerlatsinerit 
30-05-2023-mi sanaartornermut missingersuutini 16,952,414 mio. koruunit atorsimaneqalereerput, 

sanaartornermut missingersuutit 14,27 procentianik pivisunngortitsinerulluni. Atuinermi 

takuneqarsinnaanngitsuusumik sanaartornermut aningaasaliissutinik 2,2 mio. koruuninik akilinngisanik 

peqarpoq. 

 

 

Sisimiunut tunngatillugu 2023-mi marsimi sanaartornermik atortulersuutinullu suliat angisuut killiffii 

tassaapput: 

Sarfannguani illu tamatigooqoq, betorngimik toqqaviani qisuit sukat ikkussuunneqareerput, natia 

aallartinneqarpoq ukiuuneranili uninngagallarpoq. Pisiortorfimmiit qisuit atortussat tikereerput 

Sisimiunilu quersuup eqqaani inissisimallutik. 

Kommunip pilersaarusiorfigineqarnerani tapiliussami 19-imi sanaartorfissagissaaneq 

naammassineqangajalerpoq, ukiuunerani uninngavoq, aqqusineq aasamut asfalterneqassaaq. 

Akiani kommunip pilersaarusiorfigineqarnerani tapiliussami 30-mi sanaartorfissagissaaneq ukiuunerani 

uninngavoq, kuuffissuaq naammassineqangajalerpoq, imermik innaallagissamillu pilersuinermut aqqutit 

aasamut suliarineqassapput. 

Ilinniartut ineqarfianni sanaartorfissagissaaneq ukiuunerani uninngavoq, aasamut aqqusinermi qullersuit 

ikkussuunneqassapput. 

Berthelsenip Aqq.-taani, Karl Sivertsenip Aqq.-taani aamma Jaakunnguup Aqq.-taani kuuffissuarnik 

nutarterinerit kuuffissuillu nutaat ukiuunerani uninngapput. 

Kangerlussuarmi utoqqarnut inissiat marluk immikkoortoq 1 illup iluinik inaarsaasoqarpoq. 

Kangerlussuarmi utoqqarnut inissiassanut tulliuttunut marlunnut immikkoortoq 2 toqqavissaa 

suliarineqareerpoq, sanaartorneq ukiuunerani uninngavoq aammalu umiarsuarmik siullermik 

sanaartornermi atortussat tikinnissaat utaqqineqarput. 

Sisimiunit imeqarfiup killeqarfia aqqusaarlugu kangerluarsunnguamut ATV-nut aqqummi immikkoortoq 

2-mik pilersaarusiaq naammassivoq entreprenørinullu neqeroorusiugassanngorlugu nassiunneqarluni. 

Sisimiut - Kangerlussuup akornanni aqqusinermik sioraasumik pilersaarusiorneq pilersaarutitut 

siunnersuusiornermik ingerlavoq aammalu kangerluarsunnguup qinnguanit Kangerlussuarmut 

ingerlaarfimmik drone atorlugu uuttortaanerni misissueqqaarnissat siunnersortitut suliffeqarfinni 

neqerooruteqartitsivigineqarput. 

Kulturikkut illorsuaq Nipilersornermik ilinniarfilerlugu Atuakkanillu atorniartarfilerlugu illup iluani 

inaarsaanernik ingerlatsivigineqarpoq. 

Atuartut ineqarfiginikuusaanni / Misi-allaffiani B-904 allilerlugu meeqqanut inuusuttunullu ulloq 

unnuarlu paaqqinnittarfittut aaqqissuussassamut sanaartornissamut pilersaarummik 

suliaqarfigineqareerpoq pilersaarusiornertassaalu suliffeqarfinnut siunnersortaasunut 

neqeroorusiassanngorlugu nassiunneqareerluni. 

 

Maniitsumi 2023-mi marsimi sanaartukkanut atortulersuutinullu annertunerusunut tullinnguuttunut 

killiffik: 

Meeqqat illuannut marlunnik initalerlugu Ilaqutariinnik Inerisaavimmi marlunnik quleriilinnik 

ilusilersuineq pilersaarusiorneqareerpoq entreprenørinilu neqeroorusiassanngorlugu nassiunneqareerluni. 

Namminersorlutik Oqartussanit tamakkiisumik utertitsissutigineqartussaasumi suliami tassani ERP-mik 

suliniummik immikkuullarissumik pilersitsisoqassaaq. 

Ungusivimmi Inuussutissarsiuteqarfimmilu sanaartorfissagissaanerit ukiuunerani uninngagallarput. 

Kangaamiuni atuarfimmik nutarterinissaq naammassillugu pilersaarusiorneqareerpoq sanaartornermilu 

suliassartaa entreprenørinut neqeroorusiassanngorlugu nassiunneqareerluni. 

Kilaaseeqqap atuarfianik nutarsaanermut ilassusiinermullu siunnersortimik 

isumaqatigiissusiortoqarnikuuvoq aammalu atuarfimmik atuisunik workshoppimik 

ingerlatsisoqarnikuulluni, takuuk taanna pillugu ullormi ataatsimiititaliami oqaluuserisassaq alla. 

Atammimmi inuusuttunut inissiat pingasut ingerlapput, nappaanersiortoqarnikuuvoq illumillu matusinerit 

ingerlapput. 

Unnuartuumut ataani kuuffissuarmik nutaamik Maniitsup kitaanut kuuffissualiorneq ukiuunerani 

uninngavoq. 

 

Immikkoortuni marluusuni illuutinik nutarterinermut aamma avatangiisinik pitsanngorsaanermut 

aningaasaliissutit atorlugit sanaartugassatut suliassat ingerlaavartumik ingerlateqqinneqarput. Silami 

sunngiffimmi sammisanut kiisalu aalisartut piniartullu atugaannik pitsanngorsaanermik suliaqarneq 

ukiuunerani uninngavoq. 

 

Innersuussut 

Teknikkeqarnermut Avatangiisinullu immikkoortortap Teknikkeqarnermut ataatsimiititaliamut 

innersuussutigaa: 

 

Teknikkeqarnermut, Pilersuinermut Sanaartornermullu 2022-mi maajimut qaammammut nalunaarusiaq 

akuersissutigineqassasoq. 

 

Aalajangiineq 

 

Akuersissutigineqarpoq  

Imm. 3.2 Suliniutinut ESANI-mik eqqagassalerinermik ingerlatsinissamut nutaamut 

ikaarsaarnissaq suliniut 500329 aamma Kangerlussuaarmi eqqaavilerinermi misiliutitut 

suliniutaasoq suliniut 500330 aningaasaliissutinik 2023-mut nuussineq – Ilassutitut 

aningaasaliineq  

Journalnr. XX.XX 
Tunuliaqutaq 

Kommunit ataatsimoorlutik eqqagassalerinermut suliffeqarfimmik ESANI-mik sanaartorneq 

ingerlaruusaarpoq, maannamulli 2023-mit 2025-mut kinguaattooqqilluni.  

Taamaalillunilu ikarsaarnissaq  taamatulli kinguartinneqarluni, suliniummullu aningaasaliissutit sinneri 

suliut ESANI-mik eqqagassalerinermik ingerlatsinissamut nutaamut ikaarsaarnissaq 500329-imiittut, 

2021-mut 2022-milu ESANI-mik pilersitsinissamut ingerlatsinissamullu immikkoortinneqartut 2023-mut 

nuutinneqarnissaannut qinnuteqaatigineqarput. 

Suliniut 500330-imiittut, Kangerlussuaarmi eqqaavilerinermi misiliutitut suliniutaasoq 2023-mut 

nuunneqarnissaat qinnutigineqarpoq.  

 

Maleruagassatigut tunngavigisaq 
Qeqqata Kommunianut karseqarnermut naatsorsuuserinermullu malittarisassat. 

 

Pissutsit atuuttut 

Nuummi Sisimiunilu ikuallaavinnut nutaanut marluusunut illoqarfinnit nunaqarfinniillu eqqagassanik 

nassiussarsiarluni eqqagassalerinikkut nuna tamakkerlugu aaqqiissut ESANI-mit ingerlanneqartussaq 

ingerlarusaarpoq. Taamaalilluni 2022-mi ESANI eqqagassanut umiarsuaa nunaqarfinnit arlalinnit 

eqqagassanik poortorneqarsimasunik assartuinermik ingerlatsivoq, Nuummi ikuallaavimmik 

sanaartortoqaleruttorpoq Sisimiunilu sanaartugassap nutaap toqqavia illoqarfimmi entreprenørimit 

kuineqaleruttorluni. 

 

Nuna tamakkerlugu eqqagassalerinikkut aaqqiissut nutaaq suliniutaavoq annertoorujussuaq, 

taamaattumillu tupinnanngitsumik sulineq kinguaattoorpoq - maannamut 2025-p aallartinneranut 

kinguaattoorluni - Sisimiuni ikuallaaviup nutaap atuutilernissaa, taamatullu ESANI-mik ingerlatsinikkut 

isumaqatigiissummik aallartitsisoqarnissaa naatsorsuutigineqartutut pisinnaalluni. Taamaattumillu 

suliniummut missingersuutit atorneqartut aamma kinguaattooqqapput. 

 

Tamannalu tunngavigalugu ESANI-mik pilersitsinerup ingerlatsinissallu 2023-mut suliniummut 

aningaasaliissutinik nuutsisoqarnissaanik qinnuteqartoqarpoq.  

 

Kangerlussuaarmi eqqaavilerinermi misiliutitut suliniutaasoq, suliniut 500330 kinguaattooqqavoq, corona 

peqqutigalugu 2021-2022-imi eqqaavilerinermi containerit kingusinaarlutik tikiunneqarnikuummata. 

Suliniut iluamik aallartisarneqarsinnaavoq, Kangerlussuup umiarsualiviatalu akornanni eqqagassanik 

assartuinissaq iluamik isumaqatigiissutigineqarpat. Suliniutilli annertussusaa, Kangerlussuarmi 

eqqaaveqarnerup ingerlanneqarneranut Qeqqata Kommunianit tiguneqassagaluarpat aallarniutaanissaa 

amigarpoq.  

 

Atuilluartuunissakkut kingunerisinnaasai 

Pitsaanerpaamik angusaqarniarluni kommunit ataatsimoorussamik pisariaqartitanik annertuunik 

ingerlatsillunikkut iluanaaruteqarnissaq siunertaralugu aalaajangiunneqarpoq, Kalaallit Nunaanni 

eqqagassalerineq ESANI-mit tiguneqassasoq ingerlanneqarlunilu. Pitsaasumik ingerlalluartumillu 

eqqagassalerineq peqqissutsimut aammalu avatangiisinut pitsaasumik kinguneqartarpoq. 

Aningaasaqarnikkut allaffissornikkullu kingunerisinnaasai 

03/2021-mi KB-p ataatsimiinnerani 9.912.500 kr. ukiunut 2021-mit 2024 tikillugu 2023-mi 

eqqagassalerinermut nutaamut ikaarsaarnermut suliniutinut pisariaqartunut agguataarneqartunik 

aningaasaliisoqarpoq.  

 

 
 

Siuliani suliniutinut aningaasaliissutinik katillugit 2.997.219 koruuninik nuutsinissamut qinnuteqaammut 

aningaasaqarnikkut kingunissai ima isikkoqarput: 

 

Immikkoortoq Siunertaq Art Sumiiffik projekt  
projekt 
gruppe 

Suussusai 
2023-imi 

aningaasaliis-
sut  

Ilassutitut 
aningaasaliis-

sut 

Aningaasaliis-
sut nutaaq   

562040600 1001095002 112040105 010500 500329 
1-38-
13 Etableringsudgifter 0 -5.167.500     -5.167.500     

562040600 1001095003 122140700 010582 500329 
1-38-
13 

Affaldstransport-
kangerlussuaq 0     200.000     200.000     

562040600 1001095004 122140700 010570 500329 
1-38-
13 

Etab./Renovering 
af affaldsplads-
Maniitsoq 0     1.309.066     1.309.066     

562040600 1001095004 122140700 010582 500329 
1-38-
13 

Etab./Renovering 
af affaldsplads-
Kangerlussuaq 0     1.750.000     1.750.000     

562040600 1001095005 122140700 010500 500329 
1-38-
13 

Indkøb af containe 
og andre flytbare 
aktiver-Fælles 0     120.000     120.000     

562040600 1001095005 122140700 010570 500329 
1-38-
13 

Indkøb af containe 
og andre flytbare 
aktiver- Maniitsoq 0     1.520.000     1.520.000     

562040600 1001095005 122140700 010582 500329 
1-38-
13 

Indkøb af containe 
og andre flytbare 
aktiver- 
Kangerlussuaq 0     525.653     525.653     

                    

562040600 1001095003 122140700 010500 500330 
1-38-
13 

Affaldstransport-
fælles 0     1.000.000     1.000.000     

562040600 1001095003 122140700 010582 500330 
1-38-
13 

Affaldstransport-
kangerlussuaq 0     

240.000,00 
kr. 

240.000,00 
kr. 

562040600 1001095005 122140700 010582 500330 
1-38-
13 

Indkøb af containe 
og andre flytbare 
aktiver 0     1.500.000     1.500.000     

 

 

 

 

Allaffeqarfiup naliliinera 

Suliniutit 500329 aamma 500330 naammassineqarsinnaaqqullugit allaffeqarfimmit 

innersuussutigineqarpoq aningaasaliissutit 2023-imut nuutsinneqarnissaat.  

 

Innersuussut 

Allaffeqarfiup Teknikkimit ataatsimiisitaliamut kingornalu Aningaasaqarnermut Ataatsimiititaliamit 

Kommunalbestyrelsimillu akuereqqullugu innersuussutigaa: 

 

Suliniutinut 500329-imut aamma 500330-imut aningaasaliissutigineqarsimasut katillugit 2.997.219 

koruunit 2023-imut nuutsinneqassasut.  

 

Aalajangiineq 

 

Akuersissutigineqarpoq 

 

Ilanngussaq 

Soqanngilaq 

Imm. 3.3      Qeqqata Kommuniani illut ingutseriaannarnik suliaqarneq  

Journalnr. 
Tunuliaqutaq 

Kommunimi sumiiffinni assigiinngitsuni illut ingutseriaannaat pillugu suliaqartoqarnissaanik 

kissaateqartunik politikkip tungaaniit annertunerusumik ukkataqartoqarnissaanik Teknikkeqarnermut 

Avatangiisinullu immikkoortortaq misigismavoq. Takuuk bilag 1. 

 

Maleruagassatigut tunngavigisaq 
• Pilersaarusiorneq aamma nunaminertat atorneqartarnerat pillugit Inatsisartut inatsisissaat nr. 17, 17. november 2010-imeersoq 

Pilersaarusiornermut inatsisitut taaneqartoq. 

• Sanaartorneq pillugu Inatsisartut inatsisaat nr. 13, 26. maj 2010-meersoq 

• Illuutinut malittarisassat 2006 

• Avatangiisit innarlitsaaliorneqarnissaanik Inatsisartut inatsisaat nr. 9, 22. november 2011-meersoq 

• Pigisanik aalaakkaasunik arsaarinnissuteqartarneq pillugu Inatsisartut inatsisaanni nr. 25, 30. oktober 1992-imeersoq, Pigisanik 

aalakkaasunik arsaarinnissuteqartarnertut inatsimmik taaneqartoq. 

 

Pissutsit atuuttut 

Qeqqata Kommuniani inoqarfinni illunik atorneerunnikunik nakkaateriaannarnik peqarpoq. Taakku 

amerlanertaat inoqarfiit ineriartortinneqarnissaannut arlaatigut iluaqutissatut atorneqarsinnaasuni, soorlu 

assersuutigalugu nutaanik sanaartornernernut, biilinut inissiisarfinnut, pisuinnaat aqqutaannut imaluunniit 

siunertanut sukisaarsaarfissaqqisunut allanut nunaminertani orniginartuni inisssimapput. 

Teknikkeqarnermut Avatangiisinullu immikkoortortaq illut ingutseriaannaat taakku pillugit 

tamakkiisumik takussutissaliornikuuvoq kommunimi tamarmi kommunip illut pigisaanut illunullu inunnit 

ataasiakkaanit pigineqartunut agguataarlugit. Takuuk ilanngussaq 2. 

 

Atuilluartuunissakkut kingunerisinnaasai 

Illunik qimaannakkanik nakkaateriaanarnillu ingutserineq innuttaasunut nuannaarutaasumik kommunip 

immikkoortortaani kusassaataasinnaavoq, kisianni aamma tikeraanut takornarissanullu 

nuannaaarutaasinnaalluni. Aammattaaq pisiariaqarfiusuni sanaartorfissanik nutaanik pilersitsisinnaavoq. 

Ataatsimut isigalugu illunik piginnittuusut namminneq illuminnut illunullu akisussaasuupput, aammalu 

akisussaaneq taanna paariinnarnissaa atuilluartuunerussaaq, piginnittutut inatsimmut atuuttuusumut 

naammassinnikkaanni. 

 

Aningaasaqarnikkut allaffissornikkullu kingunerisinnaasai 

Kommunip nammineq pigisaanik illunik ingutserilluni aallartinnissami pitsaaquteqartoq allaffeqarfiup 

takusinnaavaa. Piffissami matumani kommunip ingerlaannaq ingutsersinnaasai quliupput. Tamatuma 

kingorna illunik ingutseriaannarnik piiaanissamut innuttaasut namminneq aningaasartuutinik 

akiliisarnissaat, pisuni amerlanerni tamaviaarutigineqartariaqaraluarpoq. Tamanna peqqussinermut 

qisuariartoqarsimanngippat, pinngitsaaliissumik akiliisitsinikkut pisinnaavoq. Illuatungaatigut 

pinngitsaaliissumik akiliisitseqqaarani nunaminertamik atugassiinermik atorunnaarsitsinissamik periuseq 

kommunimit toqqarneqarpat, illunik nakkaateriaannarnik piginnittussaatitaasunut 

naatsorsuuteqartitsilersinnaavoq, nunaminertamik atugassaatiminnik kommuni "atorunnaarsitsiinnartoq" 

aammalu piiaanermut atatillugu aningaasartuutinik tamanik akiliissasoq. Taamaattumik tassunga 

tunngavissamik pilersitsigaanni kommunimut akisoorujussuanngorsinnaavoq. Taanaattumik kommuni 

ingutserinermut aningaasartuutit nammineq akilernissaanut nunaminertanik atugassiissutinik 

atorunnaarsitsinissamik mianersornerusariaqaraluarpoq. 

Illuatungaatigut taamaallaat illut ajornerpaamik inissisimasunut tamana naatsorsuutaasinnaavoq. Illut ima 

ajortigisumik inissisimanngippata imaluunniit orniginartumi inissisimappata, illu naleqarsimasinnaassaaq, 

illumik piginnittup assersuutigalugu tuniniarnissaanut soqutiginnissinnaaneranut ilimagineqarsinnaasoq. 

Kommuni nunaminertamut atugassiissummik atorunnaarsitsiguni taamaalillunilu nunaminertaq 

utertillugu, nunaminertamik atuinermik unioqqutitsisumik inatsisitigoortitsinissamut kommuni 

pisussaaffeqalissaaq. Tamanna isumaqarpoq, illumik ajortumik inissisimasumik kommuni utertitsiguni, 

illu iluarsartuunnissaanut piiarnissaanullunniit kommuni pisussaalissaaq. Taamaattumik illunik 

ingutseriaannarnik utertitsinissaq kommunip toqqassagaluarpagu, ingutserinissamut aningaasanik 

kommuni immikkoortitsisimassaaq. Sisimiuni, Maniitsumi Kangerlussuarmilu illumik ingutserineq 

asbestertaqanngippat illumut ataatsimut 70.000 koruunit missaani akeqassasoq nalilerneqarpoq. Illut 

asbestertaqarpata, ingutserinermi akia malunnaatilimmik qaffasinnerussaaq, aammalu illumut ataatsimut 

100.000-150.000 koruunit akonranni akeqassasoq naatsorsuutigineqassaaq. Angalanernut, ineqarnermut 

assartuussinermullu aningaasartuutinik piumasaqaatitaqarmata, Sarfannguani, Itillimi, Kangaamiuni, 

Napasumi Atammimmilu aki qaffasinnerunissaa naatsorsuutigineqassaq, taamaailluni illumut ataatsimut 

asbestertaqanngitsumut 100.000 koruunit missaani akeqarsinnaavoq, illu asbertertaqarpat akia suli 

qaffasinnerusinnaalluni. 

 

Inissisimaffinni immikkut orniginartuni illut ingutseriaannaat inissismaffigisaanni sumiiffinni, 

sanaartornermut sanaartorfissanik nutaanik immikkoortitsinissaq periarfissaassaaq. Pisuni taamaattuni 

kommunip nunaminertamik atugassiissummik atorunnaarsitsinissaq toqqarpagu namminerlu 

ingutserilluni, kommunip ingutserinermut aningaasartuutigisaanut naammattunik 

sanaartorfissagissaanermi akileqaataassuni sanaartorfissanut nutaanut peqqusinikkut ingutserinermut 

kommunip aningaasaqarnikkut aningaasartuutini matussusersinnaavai. Takuuk ilanngussaq 4. 

Sanaartorfissanik nutaanik immikkoortitsinissamut nunaminertanik atugassiissutinik atorunnaarsitsinissaq 

toqqarneqarpat, taakku eqqarsaatigilluakkamik toqqarneqartariaqarput, taamaalilluni kommunip illut 

orniginartumik inissisimaffillit taamaallaat toqqarlugit, tassani annertuumik naatsorsuutigisariaqarluni, 

ingutserinermi aningaasartuutinut naammattunik sanaartorfissagissaanermik akileeqataassutitigut 

aningaasat utertinneqarnissaat. 

 

Teknikkeqarnermut Avatangiisinullu immikkoortortap innersuussutigivaa, Maniitsumi sanaartorfissanik 

amigaateqartoqarmat ingutserinissap annersaa kommunip aallartissagaa, ingutserinerlu sanaartorfissanik 

pilersitsissaaq. Ingutserinermut aningaasat atukkat aamma utertinneqarsinnaapput, ingutserinermut 

kommunip akiliutigigallagassaata amerlaqataanik sanaartorfissagissaanermi akileeqataassutitigut. 

 

Immikkoorto
q 

Siunertaq Art Sumi Suliniut  
Suliniumm

i gruppe 
Allaaserinera 

Aningaasaliissuti
t 2023 

Nuutserineq 
2023 

Nutaamik 
aningaasaliine

q 2023 

562040600 1001050000 322140765 010500 500171 2-62-05 

Illoqarfimmik 
kusassaaneq - 
Ataatsimoorussaq 3.170.668,00     -2.000.000,00     1.170.668,00     

562040600 1001050000 322140765 010580 Nutaaq  xx 

Illut 
ingutseriaannaat - 
Sisimiut 0,00     1.000.000,00     1.000.000,00     

563030600 1001050000 322140765 010570 Nutaaq  xx 

Illut 
ingutseriaannaat - 
Maniitsoq 0,00     1.000.000,00     1.000.000,00     

 

 

Allaffeqarfiup naliliinera 

Kommunip nammineq pigisaanik illunik ingutserilluni aallartinnissami pitsaaquteqartoq allaffeqarfiup 

takusinnaavaa, tamatumalu kingorna illut ingutserneqartut inissisimaffigisaanni sanaatorfissanik nutaanik 

saqqummiisoqarluni. Illup maannakkut atuuffigisaa tunuliaqutaralu tulleriaarinermik allaffeqarfik 

misissuiniarpoq tamatumalu kingorna ingutserineq aallartillugu. Tamatuma kingorna illunik 

ingutseriaannarnik piiaanissamut innuttaasut namminneq aningaasartuutinik akiliisarnisssaat, pisuni 

amerlanerni tamaviaarutigineqartariaqaraluarpoq. 

 

Kommumimi tamarmi illunik ingutserinermut annertuumik pisariaqartitsisoqartoq nalilerneqarpoq. 

Maannangaaq illunik piginnittuusunik attuumassutlinnut illuatungerisanik 

tusarniaanikkut/ilimasaraatuteqarnikkut peqqusinikkullu tamanna sivisuumik ingerlasinnaammat, 

allaffissornikkut suliassartaata ilaa aallartisarneqarsinaavoq. 

 

Innersuussut 

Teknikkimut avatangiisinullu immikkoortortap Teknikkeqarnermut Ataatsimiititaliamut, 

Aningaasaqarnermut ataatsimiititaliamut Kommunalbestyrelsimullu akuereqqullugu innersuussutigaa, 

 

Kommunip illuutaanik ingutseriaannarnut ingutserinissamut 2023-mi suliniummut nutaamut Maniitsumut 

1 mio. koruuninik Sisimiunullu 1 mio. koruuninik ”ILLOQARFIMIK KUSASSAANEQ – ATAATSIMOORUSSAQ”-

mit 562040600 – 01001050000 -322140765 – 010500 - 2-62-05 – 500171 nuutsisoqassasoq.  

 

Illut atorneqarnerat taamaatippat illunik ingutseriaannarnik ilanngussaq 2-miittunik kommunip pigisaanit 

ingutserinissaq kommunalbestyrelsip akuersissutigissagaa. 

 

Aalajangiineq: 

Akuersissutigineqarpoq 

 

Ilanngussaq: 

 

Ilanngussat 1 29.10.2021-mit imaqarniliaq 

Ilanngussaq 2 Illunit takussutissiaq 

Ilanngussaq 3 Illunik kommunip piginngisaanut ingerlanissamut takussutissiaq 

Ilanngussat 4 Ingerlanissamut takussutissiaq - sanaartorfissat nutaat 

Ilangussaq 5 Ikkussuinermut immersugassaq 

Imm. 4.1 Nunaannarmi angalasarnermut ileqqoreqqusaq 2023 

Journalnr. XX.XX  
Tunuliaqutaq 

Nunaannarmi qamutinik motoorilinnik atuisarnermik malittarisassiuussisuusumut kommunip 

ileqqoreqqusaaanut tunngaviliisuusoq Angallannermi nalunaarut Namminersorlutik Oqartussat 2013-imi 

oktobarip qulinganni akuersissutigivaat. 

Angalasinnaanermut nalunaarut 2014-imi januaarip aallaqqaataanni atuutilerpoq ilutigitillugulu Sisimiuni 

Maniitsullu Kommunemut qamutinik motoorilinnut nalunaarutaanikut 1999-imeersut 

atorunnaarsinneqarlutik. 

Ileqqoreqqusaq taamaallaat nunaannarmi qamutinik motoorilinnik angalasarnermut atuuttuummat 

naqissuserneqassaaq. 

2014-imi apriilip 29-anni kommunalbestyrelsi nalinginnaasumik ataatsimiinnermini 02/2014 

(Nunaannarmi qamutinik motoorilinnik angalasarnermut ileqqoreqqusaq) akuersissutigivaa, takuuk 

ilanngussaq 5 Imm. 16. Ileqqoreqqusarli atuuttussanngortinneqanikuunngilaq. 

Maleruagassatigut tunngavigisaq 

- Avatangiisit innarlitsaaliorneqarnissaanik Inatsisartut inatsisaat nr. 9, 22. november 2011-

meersoq. 

- Assartuutit motoorinik ingerlatillit atorneqarneri pillugit Namminersorlutik Oqartussat 

nalunaarutaat nr. 10, 10. oktober 2013-imeersoq. 

- Sisimiut eqqaanni imeqarfiup killeqarfilerneqarneranut immikkut ittumik maleruagassat pillugit 

Namminersorlutik Oqartussat nalunaarutaat nr. 9, 30. april 2015-imeersoq 

- Maniitsumi imeqarfiup killeqarfiani qamussuarnik angalasarnissamut immikkut akuersissut 26. 

februar 2016-imeersoq 

- Sisimiunit Kangerluarsuk Tullermut aqqusinermik ASN-imik akuersissut 22. juni 2022-meersoq 

- Sisimiuni imeqafiup killeqarfiatigut aqqusinermik pilersitsinermut ingerlatsinermullu immikkut 

akuersissut 22. juni 2022-meersoq 

- Kommunit ileqqoreqqusaanut Namminersorlutik Oqartussat malittareqqusaat 28. april 2023-

meersoq 

 

Pissutsit atuuttut 

Assartuutit motoorinik ingerlatillit atorneqarneri pillugit Namminersorlutik Oqartussat nalunaarutaat nr. 

10, 10. oktober 2013-imeersoq Kommunip angalasinnaanermut ileqqoreqqusaanut aallaaviusuuvoq 

tamannalu nunaannarmi qamutinik motoorilinnik angalasarnerup ukiuni kingulliunerusuni 

malunnaatilimmik teknikkikkut atuinikkut amerlassutsikkullu annertusiartortoq 

nalimmassarneqarnissaanik siunertaqarpoq. 

Pinngortitarsuatta pitsaasunik periarfissallip orninnissaanut misiginissaanullu nunap timaata 

atorluarneqarnissaa siunertaralugu sapinngisamik ukiuunerani angallannermut ammanerunerissaq pillugu 

politikkikkut kissaateqartoqarnera malillugu siunnersuut nutaaq suliarineqarpoq. 

Killilimmik aammalu Sisimiut qanittuinnaani nunap timaani ingerlavissiaannakkut angalasarnissaq 

akuersissutaanikuuvoq, matumuunakkullu nunap timaani tamarmi qamuteralannut angallaviusinnaasunik 

ammaassisoqarpoq aammalu Sisimiut Kangerlussuullu akornanni ingerlavissiatigut qamutinik 

motoorilinnik assigiinngitsunik arlalinnik angallassinnaaneq akuerisaalerluni. 

Taakku saniatigut angalasinnaanermut ileqqoreqqusamik nutaatigut Sisimiut Kangerlussuullu akornanni 

ATV-nut aqqummik nutaamik angalasinnaanermik inatsisitigut naapertuuttunngorsaasoqassaaq kiisalu 

illoqarfiup nunaqarfiillu killeqarfiissa avataanni atortulersuutinut pioreersunut tamanit sinnaakkutissanik 

aalajangersaasoqarluni. Soorluttaaq Maniitsumi Sisimiunilu imeqarfiit killeqarfiini angalasarnernut 

2014-mili akuersissutaasartunut immikkut akuersissutinut atuuttunut ileqqoreqqusaq 

ataatsimoortitsissalluni. 

Atuilluartuunissakkut kingunerisinnaasai 

Atuilluartuusumik takornariaqarnermik inuussutissarsiuteqarnermillu ineriartortitsinermut nunaannaap 

atornissaanut periarfissat pingaaruteqarput. Ilutigitillugu pinngortitamut avatangiisinullu kiisalu innuttaasut 

sukisaarsaarnissamut aammalu piniarnermik ingerlatsinissamut periarfissanut pisariaqartitsinerat 

eqqarsaatigineqartussaavoq. Angalanissamut ileqqoreqqusap soqutigisat assigiinngiiaartut taakku 

akornanni oqimaaqatigiissitsiniassaaq. 

Ilutigitillugu qamutit motoorillit amerlassusaasa qaffakkaluttuinnartut innuttaasullu sapinngisamik 

namminneq angalasarnissaannut periarfissaat allaffeqarfiup naammassiniarnikuuvai. Piffissami 

tassanerpiaq ileqqoreqqusaq pinngortitamik ingammillu uumasunik illersuiniarsarivoq, tamatumalu 

inuussutissarsiutigalugu, sunngiffimmi tammajuitsussarsiniartitsillunilu piniarnermik ingerlatsisinnaaneq 

periarfissippaa. Kangerlussuaq ilanngullugu nunap timaani uumasoqarnerummat, 

qamuteralannut/qamutinut motoorilinnut killilersuinerit tassani annertunerupput. 

Aningaasaqarnikkut allaffissornikkullu kingunerisinnaasai 

Ileqqoreqqusamik akuersissuteqarneq kommunimut imminerminut aningaasartuutinik 

kinguneqassanngilaq. Atuutsitsilernerli akimortumik nakkutilliisoqatigiittuusinnaasutigut 

annertusiartortumik nakkutiliinissamik pisariaqartitsinermik kinguneqassaaq. 

Soorluttaaq assersuutigalugu imeqarfiup killeqarfiatigut angallavissiakkut taaneqartumit ilisarnaasiinermut 

allagartaliinermullu atatillugu aningaasartuuteqassaaq. 

Sisimiut Kangerlussuullu akornanni ATV-nut aqqummik aqqusinermillu sioraasumik pilersitsineq 

nammineq sanaartornermut missingersuuteqarpoq, tassungattaaq ingerlatsinermut 

aningaasaliisoqartariaqartoq. 

Allaffeqarfiup naliliinera 

Allaffeqarfiup nalilerpaa, angalanissamut ileqqoreqqusaq nunaannarmi angallassissutinik motoorilinnik 

malunnaatilimmik qaffannikuusumik atuineq pillugu pissutsinik torersunik pilersitsinissamut annertuumik 

tunniussaqassasoq. 

Nunaannarmik atuineq innuttaaqatigiiaanik assigiinngiiaartunik soqutigisalinnik ilaqarpoq.   Taamaattumik 

allaffeqarfiup naliliinerivaaa, tamanut tusarniaanissamik pisariaqartitsisoqartoq. Tusarniaanermi 

akissuteqaatinik imminut akerleriittunik amerlasuunik tigusaqartoqassasoq naatsorsuutigineqassaaq. 

 

Innersuussut 

Allaffeqarfiup Teknikkeqarnermut ataatsimiititaliamut, Aningaasaqarnermut ataatsimiititaliamut 

Kommunalbestyrelsimullu innersuussutigaa: 

- Nunaannarmi Angalasarnermut ileqqoreqqusassatut siunnersuut 2023 akuersissutigineqassasoq 

sapaatillu akunnerini arfinilinni tamanut tusarniutigineqassasoq.  

 

Aalajangiineq 

Akuersissutigineqarpoq 

 

Ilanngussaq 

Ilanngussaq 1 Angalasarnermut ileqqoreqqusassatut siunnersuut 

Ilanngussaq 2 Ilanngussaq A Angallassissutit motoorillit akuerisaasut 

Ilanngussaq 3 ilanngussaq B Imeqarfiup killeqarfiani atugassarititaasut 

Ilanngussaq 4 Nunap assinga ataatsimoortoq 

Ilanngussaq 5 KB ataatsimiinneranit imaqarniliaq april 2014 

Imm. 4.2 Kommunip imeq errortuivikoq pillugu maleruaqqusaanut allannguineq 

 

Journalnr. XX.XX  

 

Tunuliaqutaq 

2023-mi Akigititat akuerineqarneranut atatillugu, Qeqqata Kommuniani 2024-mi januaarimit imeq 

errortuivikumut akigititaliorniarpoq. 

 

Imaappoq, maannamut kommunip anartarfilerinermut, anartarfiit imaanik kiisalu imeq errortuivikumut 

eqqaanermut Maleruaqqusat atuuttut 2016-mi novembarip 24-ianeersut (Imeq mingunnikumut 

maleruaqqusaq), Anartarfiit imaannik aamma imermik errortuivikumik eqqaaneq pillugu 

Namminersorlutik Oqartussat nalunaarutaat nr. 10, 12. juni 2015-imeersumut (Imeq errortuivikumut 

nalunaarusiaq) tunngaviusoq allanngortinneqassaaq. Allannguuteqarneratigut imermut errortuivikumut 

akigititamik kommuni piumasaqaateqarsinnaatitaassaaq. 

 

Imermik errortuivikumik nalunaarummi § 10 naapertorlugu, imermut errortuivikumut kuutitsinermut 

ukimut akiliut kommunip minguiaaveqarfimmik ingerlatsineranut  kiisalu siunissami imermut 

errortuivikumut kuuffeqarfinnik iluarsaassinermut taarsiinermulluunniit aningaasartuutinut 

matussutissanit qaffasinnerussanngilaq. Kingusinnerusukkut akigititat naatsorsorneqarneri 

annertussusiliinermullu immikkut suliaq malinnaajumaarpoq. 

 

Taamatuttaaq imermut errortuivikumut maleruaqqusaq allanngorpoq, taamaalilluni imermut 

errortuivikumut kuuffissuarmut attavilertussaatitaaneq aamma ilanngunneqarluni. Taamatuttaaq Imermut 

errortuivikumut maleruaqqusaq, kommunini kuutitsisinnaanermut, nakkutilliinermut 

pineqaatissiisarnermullu aalajangersakkanut tunngaviliisuussaaq. 

 

Maleruagassatigut tunngavigisaq 

- Avatangiisit innarlitsaaliorneqarnissaanik Inatsisartut inatsisaat nr. 9, 22. november 2011-

meersoq. 

- Anartarfiit imaannik aamma imermik errortuivikumik eqqaaneq pillugu Namminersorlutik 

Oqartussat nalunaarutaat nr. 10, 12. juni 2015-imeersoq. 

- Qeqqata Kommunianut Imermut errortuivikumut maleruaqqusaq 24. november 2016-imeersoq. 

- Kommuninut ileqqoreqqusat pillugit Namminersorlutik Oqartussanit malittarisassat 28. april 

2023-meersut. 

 

Pissutsit atuuttut 

Qeqqata Kommuniata 2021 – 2026-mut Imermut errortuivikumut pilersaarutaata malitsigissavaa, 

inoqutigiinnut, pilersaarusiorfigineqarnerata ingerlanerani pisortat kuuffissuinut 

attavilersinneqarsimasunut ukiumut akiliuteqartitsisarnerup atuutitilernera.  Pilersaarut malillugu 

kuutitsiveqarfinni ingerlatsinermut aserfallatsaalineqarnerinullu taamatullu 

inoqutigiit/suliffeqarfiit/paaqqinittarfiit  ukiumut aningaasartuutaasartunut tamakkiisumik 

ilaannakortumilluunniit agguataarineq tunngavigalugu aammalu pilersaarut malillugu – akilut – 482 

koruuniussaaq. Pilersaarummittaaq allaqqavoq, akiliut ukiumut missingersuutit pillugit 

isumaqatiginninniartarnernut atatillugu aammalu akiliutissanik aalajangiinianermut atatillugu akiliutissat 

ukiut tamaasa aaqqissuunneqaqqittassasoq, taamatullu akiliutaasussaq kommunip Imermut 

errortuivikumut maleruaqqusaani takuneqarsinnaassasoq, taamaattumik akiliutip atuutilersinneqarnerani 

maleruagassaq iluarsarneqassaaq. 

 



Teknikkeqarnermut ataatsimiititaliap Juni-ip 2-ni 2023 ataatsimiinnerani 05/2023 imaqarniliaq  

 

 

 

18 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

Aningaasaqarnermut Ataatsimiititaliap ataatsimiinnerani nr. 9 ulloq 15. november 2022 2023-mut 

teknikkimik ingerlatsinermut aamma pilersuinermut akit akuerineqarput.  Ilutigitillugu matumani 2024-

mut imermut errortuivikumut akigititat atuutilersinneqarnissaat akuerineqarpoq. 

 

Tamanna tunngavigalugu Imermut errortuivikumut maleruaqqusat 2016-mi novembarimeersut 

allannguuteqarput ima, 

Immikkoortoq 5 malillugu kuuffimmut attavilertussaatitaaneq, 

Imermut errortuivikumut isortumut nalunaarummi § 14 naapertorlugu, kuutitsisinnaanermut 

akuersissutinut malinnaatitsilluni, Immikkoortoq 19-mut illumiit imikoorummik kuutitsisarneq 

naleqqussarneqarpoq. 

Imermik errortuivikumik pisortat kuuffissuinut atassuserneqarsimasunut akiliut Immikkoortoq 12. 1-mut 

ikkunneqarpoq. 

Kommunit kinguneqartitsisinnaanermut periarfissaat naleqqussarneqarput, taamaalilluni Imermut 

errortuivikumut nalunaarummi §§37-miit 46-mut nuunneqarluni. 

 

Inoqutigiit/suliffeqarfiit/meeqqeriviit kuuffissuarmut atassusersimasut amerlassusiat ataqatigisillugu 

kuuffissuarnik ingerlatsinermut aamma aserfallatsaaliinermut ukiumut aningaasartuutit aallaavigalugit 

2024-mut imermut errortuivikumut akit allatseqarfimmit naatsorsorneqarput.   Kommunimi kuuffinnut 

atassutillit amerlassusiinut takussutissiaq naatsorsuinermut aalajangiisuussaaq. Suliarineqartut 

naammasseriarpata akiusunut suliaq immikkut malinnaassaaq. 

 

Atuilluartuunissakkut kingunerisinnaasai 

Akisussassuseqartumik pissuseqataanillu imermik errortuivikulerinermut ilaatigut maleruagassanut 

atuuttunut piumasaqaatinullu kommunimi maleruaqqusanik atuutitsissaaq. Tamannalu aamma eqqortumik 

avatangiisilerinermut sunniuteqarpoq. Tamatuma saniatigut kuuffilersuinernut kommuni 

millionerpassuarnik atuivoq. Allannguutissatut siunnersuutaasut kingunerissavaat, tassangaanniik 

ingerlatsinermut aserfallatsaaliinermullu aningaasaqarnissaq. 

 

Aningaasaqarnikkut allaffissornikkullu kingunerisinnaasai 

Imermut errortuivikumut maleruagassani allanguut, siunissami pisortat kuuffiutaannik ingerlatsinermut 

aserfallatsaaliinermullu aningaasartuutinut assinganik kommuni akileeqqusisinnaalissammat. 

 

Qullersaqarfiup oqaaseqaatai 

 

 

Allaffeqarfiup naliliinera 

Imermut errortuivikumut akigititamut kommunip akiliisitsiniarsinnaanissaanut  Maleruagassiap 

allanngortinnissaa pisariaqarpoq. Akigititaq kommunip kuuffinnik ingerlatsinermut 

aserfallatsaaliinermullu atugaanut  qaangerneqassanngilaq. 

 

Imermut errortuutikumut akigititaqarneq kuuffissuarnik ingerlatsinermut aserfallatsaaliinermullu, 

kommunimut maannamut minguiaanermut annertuumik aningaasartuutaareersumut periarfissiisuussaaq. 

 

Malittarisassiaq illup iluani tusarniaassutigineqareerpoq. Avataanut tusarniutiginissaa 

naleqquttuusorineqanngilaq. Maleruaqqusaq Teknikkimut Avatangiisinullu ataatsimiititaliamit 

akuerineqariarpat, Aningaasaqarnermut ataatsimiititaliami suliareqqitassatut utertitsinnagu aammalu 

kommnalbestyrelsimit inaarutaasumik akuersissutigineqartinnagu Nunalerinermut, Imminut  



Teknikkeqarnermut ataatsimiititaliap Juni-ip 2-ni 2023 ataatsimiinnerani 05/2023 imaqarniliaq  

 

 

 

19 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

pilersornermut, Nukissiuteqarnermut Avatangiisinullu Naalakkersuisoqarfimmi inatsisilerinermut 

immikkoortortamut misissugassatut  nassiunneqassaaq. 

 

Maleruaqqusaq Kommunalbestyrelsimit akuerineqariarpat borgmesterimit atsiorneqassaaq 

elektroniskitaalu Nunalerinermut, Imminut pilersornermut, Nukissiuteqarnermut Avatangiisinullu 

naalakkersuisoqarfimmut nassiunneqassaaq. 

 

Innersuussut 

Teknikkimut Avatangiisinullu immikkoortortap Teknikkimut Avatangiisinullu ataatsimiititaliamut 

innersuussutigaa, 

 

Anartarfilerinermut, anartarfiit imaanik kiisalu imeq errortuivikumik eqqaanermut maleruaqqusat atuuttut 

2016-mi novembarip 24-ianeersumut allanguummut siunnersuut  akuersissutigineqassasoq kingornalu 

suliap Aningaasaqarnermut ataatsimiititaliamut saqqummiutsinnagu aammalu Kommunalbestyelsimit 

inaarutaasumik akuersissutigineqartinnagu Namnersorlutik Oqatussanut misissugassanngorlugu 

nassiunneqassasoq. 

 

Aalajangiineq 

 

Akuersissutigineqarpoq 

 

 

Ilanngussaq 

1. Anartarfilerinermut, anartarfiit imaanik kiisalu imeq errortuivikumik eqqaaneq pillugu 

maleruaqqusat allanguutissaatut siunnersuut, 2023-mi apriilimi saqqummiunneqartoq. 

2. Anartarfilerinermut, anartarfiit imaannik kiisalu imeq errortuivikumik eqqaaneq pillugu 

maleruaqqusaq atuuttoq 24. november 2016-imeersoq. 

Imm. 4.3 Maniitsumi Atuarfik Kilaaseeqqamik nutarsaanermut 2023-mi maajimi killiffimmut 

paasissutissiissut. 

 
Journal nr. B-33, suliniut 500032. 
 

Tunuliaqutaq 

Maniitsumi Atuarfik Kilaaseeqqamik nutarsaanermut Teknikkeqarnermut ataatsimiititaliaq aamma 

Ilinniartitaanermut ataatsimiititaliaq aqutsisoqatigiiupput. 4.5.2023 TA-ataatsimiinnerata malitsigisaanilu 

IA-ataatsimiinnerata kingorna siunnersorti illup iluani silaannaap nalilersorneqarnera pillugu 

nalunaarusiamik tamakkiisumik aammalu siunnersuummik atugassaagallartumik suliaqarnikuuvoq, 

ilanngussaq 2-mi 3+4.  

Maajip 13-ianni atuisunik aappassaaneerluni workshoppertitsisoqarpoq, tassani illup silaannaata 

nalilersorneqarnera siunnersuutitullu atugassaagallartoq eqqartorneqarlutik. 

Una aqutsisoqatigiinnut paasissutissiineruvoq taakkulu oqaaseqaateqarnissaannut maajimi killiffimmut 

nassuiaataalluni. 

 

Maleruagassatigut tunngavigisaq 
Karseqarnermut naatsorsuuserinermullu malittarisassat. TA sanaartornermut immikkoortumut akisussaasuuvoq, IA-lu ilinniartitaanermut 

immikkoortumut akisussaasuulluni, Namminersorlutik Oqartussaniillu ataatsimut tapiissuteqarnikkut, atuarfinnik nutarterinissat kommunimut 

tunniunneqarluni. 

 

Pissutsit atuuttut 

Kujammut sammisumi quleriit pingajuanni silammut iikkani ruujorit aqqutaanni oqummik piiaaneq 

maannakkut quleriit allersaanni ingerlanneqarpoq. 

 

Ulloq 13.5 pilersaarusiorluni ataatsimiinneq nr. 4 ingerlanneqarpoq, tassannga imaqarniliaq ilanngussaq 

1-iuvoq. 

Illup iluani silaannaap nalilersorneqarnera aamma iluarsartuussinissamut pisariaqartitsineq pillugu 

Rambøll nalunaarusiornikuuvoq. Tassani inerniliussaasoq tassaavoq, atuarfimmi illup iluani silaannaanik 

ajornartorsiutaasoq annerpaaq tassaasoq silaannarissarneqarnissaanik amigaateqartoqarnera. 

 

Kommunip nittartagaani atuarfimmik nutarsaanermut pilersaarummut nittartakkamik pilersitsisoqarpoq 

uani inissisimasumik: 

https://qeqqata.gl/emner/borger/skole_og_pasningstilbud/folkeskole_qeqqatakommu

nia/folkeskoler-i-maniitsoq/atuarfik-kilaaseeraq?sc_lang=da Tassani Kommunalbestyrelsimi 

aamma Teknikkeqarnermut Ilinniartitaanermullu ataatsimiititaliani, Atuarfimmik nutarsaanermut 

ataatsimiititaliami ataatsimiinnermi imaqarniliat, Sanaartornermut pilersaarut, Suliniut pillugu 

ataatsimiinnerit, Silaannaa pillugu nalunaarut, workshoppertitinernit Allakkiat aammalu Atugassatut 

siunnersuutaagallartoq iserfigineqarsinnaapput. 

 

Aappassaaneerluni workshoppertitsinermi saqqummiunneqartunik eqqartorneqartunilu titartagartalinnik 

siunnersuutitut atugassaagallartumik siunnersorti suliaqarnikuuvoq. Siunnersuutitut atugassaq 12.5.2023-

meersoq aammattaaq sanaartornermut ataatsimiititaliami ilaasortanut nassiunneqarnikuvoq aammalu uani 

ataatsimiititaliamit oqaaseqaateqarfigisassanngorlugu ilanngussatut 3+4-tut ilanngunneqarpoq. 

Aappassaaneerluni workshoppertitsinermi kissaatit oqaaseqaatillu takkuttut ilanngussaq 6-mi allaqqapput. 

Naak Facebookkikkut, Inersuarmi illoqarfimmilu nivinngaavinni workshop taanna pillugu 

saqqummiisoqaraluartoq aammalu siullermeerluni workshoppertitsinermi kissaataasutut arfininngornermi 

https://qeqqata.gl/emner/borger/skole_og_pasningstilbud/folkeskole_qeqqatakommunia/folkeskoler-i-maniitsoq/atuarfik-kilaaseeraq?sc_lang=da
https://qeqqata.gl/emner/borger/skole_og_pasningstilbud/folkeskole_qeqqatakommunia/folkeskoler-i-maniitsoq/atuarfik-kilaaseeraq?sc_lang=da

ingerlanneqarnissaanut piffissaqaraluartoq, aappassaaneerluni workshoppertitsinermut inuit taamaallaat 

25 missaaniittut takkupput.  

 

Atuilluartuunissakkut kingunerisinnaasai 

Atuarfimmi sulisunut atuartunullu pitsaasumik sulinermi avatangiisinik kommuni pilersitsippat 

atuilluartuunerussaaq. 

 

Aningaasaqarnikkut allaffissornikkullu kingunerisinnaasai 

Siunnersuutitut atugassap missiliuutaa C, ilanngussaq 5, missingersuutit sinaakkutaasa iluanni avannamut 

sammisumi illup uiguani quleriiat siulliat isaterneqarsinnaasoq aammalu majuartarfinnik 

isiginnaarfiusinnaasunik atuarfiup anitsiartarfani quleriit pingajuannut illup uiguanik 

elevatorilimmik/kivitsissutilimmik nutaamik sanaartortoqarsinnaasoq naatsorsuutigineqarpoq. 

Aningaasaliissutit sinaakkutaasa iluanni nukissiorfitoqqap tungaanut pingasunik quleriilerlugu illup 

uiguanik kangillermit nutaanik innaallagissanut atortulerlugu, nutaanik qilaalerlugu natilerlugu, 

ikuallattoornermi matut qimaaffissianik inatsisitigut naapertuuttunngorsarlugu nutaanillu 

silaannarissarfilerlugu kiisalu atuarfik tamakkerlugu nutaanik qalissialerlugu nutarsaasoqarsinnaavoq.  

 

Iluarsartuussinermut immikkoortunut akit malillugit ilanngussami 2-mi imm. 5-mi aammalu missiliuut C-

mi allasimapput, tassani pos 80 2.000m2 missaaniittumi iluarsartuussinermik suliassamik imaqarluni, 

illunik pingasunik marlunnillu quleriilinnik iluarsartuussinertut kiisalu ingutserinernut kiisalu ikerasaliup 

tungaanut illu uiguanik avannarlermik pukkitsumik sanaartoqqinnissamut, kisianni eqaarsaartarfimmik 

inersuarmillu nutarsaaneq ilanngunnagu katillugit 102 mio. koruunit missaani naatsorsorneqarsinnaavoq, 

tassa imaappoq aningaasaliissutaasutut sinaakkutaasuniit 31 mio. koruunit missaani annertunerulluni.  

Taamaassappat tamakkiisumik nutarsaanerusimassaaq aammalu aningaasanik taakkuninnga katillugu 

5.442 m2-mik annertussusilimmik nutaamik atuarfiliornerussalluni, tamannalu aningaasaliissutaasut 

sinaakkutaannit 189 mio. koruunit missaani qaanngiinertut iinnarluni m2 amerlaqatai 260 mio. koruunit 

missaanit nutaamik sanartornermiit akikinneerarsuussalluni. 

Siunnersuutitut atugassaagallartumi iluarsartuussinerit ingerlanneqassappata, aasaanerani atuanngiffiup 

nalaani  illumik nutarsaanermut sinneruttut soorlu igalaanik taarsersuinerit natit qalliutaannik 

taarsersuinerit illuutinik nutarsaanermut aningaasaliissutit ERP-mik suliniut 500001 atorlugu 31 mio. 

koruuninut suliarineqarsinnaapput.  Ukiumut illuutinik nutarsaanermut ataatsimoorussamik 

aningaasaliissutaasunit 15 mio. koruuniusunit Maniitsumut 6 mio. koruuniupput, aammalu illuutinik 

nutarsaanermut aningaasalissutit ukiumoortut 6 mio. koruunit tamarmik Kilaaseeqqami atorneqassappata, 

ukiut tallimat qaanngiunneranni atuarfik tamakkerluni nutarsarneqarsimassaaq.  

Iluarsartuussinissamut suliniut, suliariumannittussarsiuussinerlu ingerlanneqareerpat, upernaami 2024-imi 

naatsorsuutigineqartumi, entreprenørimut akikinnerpaamik neqeroortumut suliassat allat 

kissaatigineqartut isumaqatiginniutigineqarsinnaapput. Imaassinnaavoq iluarsartuussineq sinneruttoq 

akikinnerusinnaasoq, taamanikkussamullu Illuutinik nutarsaanermut ataatsimoorussamik 

aningaasaliissutaasartunit nuutsisoqarsinnaavoq.  

Illuutinik nutarsaanermut ataatsimoorussamik aningaasaliissutit atorneqassanngippata, aningaasaliissutit 

31 mio. kr-inik ilaneqarnissaat qulakkeerneqartariaqassaaq.  

 

 

Allaffeqarfiup naliliinera 
Atugassatut siunnersuutaagallartoq oqaaseqarfigineqarnissaanut 26.5 sanaartornermut ataatsimiititaliami ataatsimiittoqassaaq. Ataatsimiinnermit 

tassannga inerniliussaq ataatsimiititaliap ataatsimiinnginnerani nassiutinnginnerani suliami saqqummiussami ilanngunneqarsinnaanngillat. 

Workshoppinit, sanaartornermut ataatsimiititaliamit aamma ataatsimiititalianit oqaaseqaatinik tunngaveqartumik pilersaarutitut siunnersuummik 

suliaqaqqittoqannginnerani ataatsimiititaliami nutaamik eqqartugassanngorlugu siunnersuutitut atugassamik nutartikkamik suliaqartoqassaaq. 

Teknikkeqarnermut Avatangiisinullu ingerlatsiviup kiisalu ilinniartitaanermut ingerlatsiviup 

innersuussutaat 

Allaffeqarfiup Teknikkeqarnermut ataatsimiititaliamut aammalu Ilinniartitaanermut ataatsimiititaliamut 

innersuussutigaa: 

 

Maaji killiffik eqqartorneqassasoq, siunnersuutitut atugassiaagallartumut titartakkat allannerilu 

oqaaseqaateqarfigineqassasut aammalu pilersarummut killiffik tusaatissatut tiguneqassasoq, 

  

 

Aalajangiineq 

 

Akuersissutigineqarpoq 

 

 

Ilanngussaq: 

Ilanngussaq 1: 11.5.2023 pilersaarusiorluni ataatsimiinnermit imaqarniliaq 

Ilanngussaq 2: Illup iluani silaannaap nalilersorneqarnera nutarsaanissamullu pisariaqartitat, Masanti 

8.5.2023-meersoq. 

Ilanngussaq 3: Siunnersuutitut atugassaagallartoq, utaqqiisaasumik 12.5.2023, allannera 

Ilanngussaq 4: Siunnersuutitut atugassaagallartumi titartakkat 

Ilanngussaq 5: Missiliuut C 12.5.2023-meersoq 

Ilanngussaq 6: Aappassaaneerluni workshoppertitsinermit allakkiat 

  



Teknikkeqarnermut ataatsimiititaliap Juni-ip 2-ni 2023 ataatsimiinnerani 05/2023 imaqarniliaq  

 

 

 

23 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

Tamalaat 

Aqqalu Skifte umiarsualivimmut tunngatillugu RAL-imut saaffiginnittoqarsimanersoq, aperivoq. 

Maniitsumi RAL-imut saaffiginnittoqarnikuuvoq, angallatit uninngaannartut pillugit. Sisimiuni 

taamatuttaaq pisoqarpoq.  

Barnabas Larsen aperivoq Kangaamiuni haleeqqap tungaanut aqqusineq qaqugu 

iluarsartuunneqassanersoq.  

Gideon Lyberth Maniitsumi aqqusineq Eqaluliup tungaanukartoq pillugu apeqquteqarpoq, 

asfalterneqartinnagulu kuuffilersortinnagulu iluarsaattaqattaagassaasoq oqaatigineqarpoq. Piffissami 

qaninnermi narlorsarneqarnissaa pilersaarutigineqarpoq.  

 

  


